ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
Հայաստանի Հանրապետության Կառավարության «Հայաստանի Հանրապետության 2023 թվականի պետական բյուջեում վերաբաշխում, փոփոխություն և լրացում, Հայաստանի Հանրապետության կառավարության 2022 թվականի դեկտեմբերի 29-ի N2111-ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է      Ֆինանսատնտեսական նախարարական կոմիտեի 11․01․2022թ․ թիվ ԿԱ/5-2022 արձանագրության 13․2-րդ  կետի «3բ» ենթակետի հանձնարարականի կատարմամբ, ինչպես նաև վարչապետի հանձնարարականների և վարչապետի աշխատակազմի բազմաթիվ գրություններով ներկայացված՝ համայնքների միավորմանը չմասնակցած, ինչպես նաև փոքր համայնքներում կարևոր ու մեծածավալ ծրագրերի իրականացման հնարավորության մասով։ 

2. [bookmark: _GoBack]Ընթացիկ վիճակը և խնդիրները
    Ֆինանսատնտեսական նախարարական կոմիտեի 11․01․2022թ․ թիվ ԿԱ/5-2022 արձանագրության 13․2-րդ  կետի «3բ» ենթակետի հանձնարարականի, ինչպես նաև վարչապետի աշխատակազմի բազմաթիվ գրությունների ու վարչապետի հանձնարարականների կատարումն ապահովելու նպատակով՝ համայնքների միավորմանը չմասնակցած, ինչպես նաև փոքր համայնքներում կարևոր ու մեծածավալ ծրագրեր իրականացնելու նպատակով 2022 թվականից սկսած հարցը գտնվում է ուշադրության կենտրոնում։ 
ՀՀ մարզպետարանների և համապատասխան համայնքների հետ քննարկման արդյունքներով և տարածաշրջանի զարգացման ու տարածաշրջանում իրականացվող ծրագրերի համատեքստում փոքր համայնքներում մեծածավալ ծրագրերի իրականացման նպատակով՝ նախարարության 11․10․2022թ․ թիվ ԳՍ/16/27220-2022  գրությամբ ՀՀ Վարչապետի աշխատակազմ և ՀՀ ֆինանսների նախարարություն է ներկայացվել «Համայնքների միավորմանը չմասնակցած, ինչպես նաև փոքր համայնքներում ենթակառուցվածքների զարգացմանն ուղղված նպատակային ծրագիր» ՀՀ 2023 թվականի բյուջետային ֆինանսավորման հայտ՝ ՀՀ Արմավիրի մարզի Ֆերիկ համայնքի ներհամայնքային ճանապարհի և մշակույթի տան վերանորոգման,  ՀՀ Արագածոտնի մարզի Շամիրամ համայնքի գազիֆիկացման և ՀՀ  Արագածոտնի մարզի  Մեծաձոր համայնքի Օթևան բնակավայրի միջհամայնքային ճանապարհի հիմնանորոգման աշխատանքների մասով։ 
ՀՀ ֆինանսների նախարարության 01/8-4/15654-2022 գրությամբ առաջարկվել է ծրագրի ֆինանսավորման համար ՀՀ կառավարության պահուստային ֆոնդն որպես ֆինանսավորման աղբյուր չդիտարկել և կարևորելով ծրագրերի իրականացումը՝ առաջարկվել է կարգավորել համայնքային սեփականություն հանդիսացող օբյեկտների մասով ՀՀ պետական բյուջեով ՀՀ տարածքային կառավարման և ենթակառուցվածքների նախարարության կողմից իրականացվող ծրագրերի գծով  գնահատված խնայողությունների հաշվին՝ ծախսերի վերաբաշխում կատարելու միջոցով։
Այնուհետև ՀՀ վարչապետի աշխատակազմի №02/12.10/2571-2023 հանձնարարակաով առաջարկվել է փոքր համայնքներում մեծածավալ ծրագրերի ծախսերի ֆինանսավորումը ՀՀ 2023 թվականի պետական բյուջեով նախատեսված ՏԿԵՆ հատկացումներից ակնկալվող տնտեսումների հաշվին իրականացնել։ Այդ կապակցությամբ նախարարության կողմից հանձնարարվել է մարզպետների աշխատակազմերին իրականացնել ծրագրերի նախագծանախահաշվային փաստաթղթերի կազմման գործընթացները։
Արդյունքում անհրաժեշտություն է առաջացել ձեռք բերել ՀՀ Արմավիրի մարզի Ֆերիկ համայնքի մարզի այլ համայնքների հետ հաղորդակցություն ապահովող  Տ-3-45, /Տ-3-34/ (Ֆերիկ)  ընդհանուր օգտագործման մարզային նշանակության ավտոճոնապարհի քայքայված ծածկի վերանորոգման, մաշված ծածկի փոխարինման աշխատանքների  նախագծանախահաշվային փաստաթղթերի  կազմման, ծախսերի գնահատման և փորձաքննության ձեռքբերման ծառայությունների, ինչպես նաև ՀՀ Արագածոտնի մարզի Մեծաձոր համայնքի Օթևան բնակավայրի միջհամայնքային ճանապարհի հիմնանորոգման ծրագրի իրականացման նախագծանախահաշվային փաստաթղթերի կազմման ծառայությունները։     Մասնավորապես․ 
[bookmark: _Hlk149531736]1․ ՀՀ Արագածոտնի մարզի Մեծաձոր համայնքի Օթևան բնակավայրի միջհամայնքային ճանապարհի հիմնանորոգման ծրագրի իրականացման նախագծանախահաշվային փաստաթղթերի կազմման ծառայությունների ձեռքբերման ֆինանսավորումը հանդիսանում է ազգային փոքրամասնություններով բնակեցված, ինչպես նաև փոքր համայնքների խնդրների  լուծմանն ուղղված ծրագրերից մեկը։ Օթևան բնակավայրի միջհամայնքային ճանապարհի հիմնանորոգումն  ունի շատ կարևոր նշանակություն Օթևան բնակավայրի սոցիալ-տնտեսական զարգացման համար:  Այն հանդիսանում է բնակավայր մտնող միակ ճանապարը և ձմռանը ճանապարհի անբարեկարգության և լեռնային խիստ կլիմայական պայմանների հետևանքով տեղ-տեղ փակվում է։  Բացի այդ այն հանդիսանում է 5-րդ դարի սուրբ Աստվածածին եկեղեցի, ինչպես համայնքի գերեզմանատուն տաևող  միակ ճանապարհը, երկարությունը 1,3 կմ: 
Ընդ որում, նշված ճանապարհը չի նորոգվել վերջին 30 տարի և ավել ժամանակահատվածում։  
Հարկ է նշել, որ Մեծաձոր համայնքի /Օթևան և Մեծաձոր գյուղական բնակավայրեր/ 2023 թվականի բյուջեն կազմել է 12,75 մլն դրամ, համայնքի բնակչությունը՝ 4852 մարդ, Օթևանում՝ 150, հեռավորությունը Երևանից՝ 67․59կմ,  համայնքը բարձր լեռնային համայնք է հանդիսանում /2060մ, ծ․մ․բ/։ Նշված ճանապարհի վերանորոգման համար համայնքը չի կարող մասնակցել սուբվենցիայի ծրագրին, քանի որ անհրաժեշտ կլինի վճարել ծրագրի  ընդհանուր արժեքի 35 տոկոսը։ 
Օթևան բնակավայրի ճանապարհի հիմնանորոգման աշխատանքների նախագծանախահաշվային փաստաթղթերի ձեռքբերման համար անհրաժեշտ է շուրջ 950.0 հազ. դրամ
2․ ՀՀ Արմավիրի մարզի Ֆերիկ համայնքի մարզի այլ համայնքների հետ հաղորդակցություն ապահովող  Տ-3-45, /Տ-3-34/ (Ֆերիկ)  ընդհանուր օգտագործման տեղական նշանակության ավտոճոնապարհի  ծածկը քայքայված է, առաջացել են բազմազմաթիվ փոսեր, որոնց  պատճառով ավտոճոնապարհով երթևեկությունը  դարձել է գրեթե  անանցանելի։ 
Ֆերիկ համայնքը հարակից է մարզի Խոյ համայնքի Հայթաղ բնակավայրին։ Միջհամայնքային ճանապարհի երկարությունը Հայթաղ բնակավայրի կենտրոնական ասֆալտապատ փողոցից մինչև Ֆերիկի մշակույթի տուն կազմում է 3 կմ (լայնությունը 8 մետր), որից շուրջ 500 մետրը գտնվում է Հայթաղ բնակավայրի վարչական տարածքում, 700-800մ-ը՝ Ֆերիկի տարածքում, մնացածը Ֆերիկից մինչև Հայթաղ ընկած հատվածն է։ Միջհամայնքային ճանապարհը շահագործման է հանձնվել 1970-ական թվականներին, և դրանից հետո նորոգում չի իրականացվել և  ճանապարհի ասֆալտի շերտը գտնվում է քայքայված, անմխիթար վիճակում։  
Հարկ է նշել, որ ՀՀ Արմավիրի մարզի Ֆերիկ չմիավորված համայնքը եզդիաբնակ համայնք է։ Ֆերիկ համայնքի 2023 թվականի բյուջեն կազմել է 12,78 մլն դրամ, համայնքի բնակչությունը՝ 492 մարդ։ Նշված ճանապարհի վերանորոգման համար համայնքը չի կարող մասնակցել սուբվենցիայի ծրագրին, քանի որ անհրաժեշտ կլինի վճարել ծրագրի  ընդհանուր արժեքի 50 տոկոսը։ 
Ֆերի համայնքի ճանապարհի հիմնանորոգման աշխատանքների նախագծանախահաշվային փաստաթղթերի ձեռքբերման համար անհրաժեշտ է շուրջ 3,66 մլն դրամ։ 

      Հարկ է նշել, որ երկու ճանապարհների մասով, դրանց հիմնանորոգման աշխատանքներից հետո ճանապարհների սպարկումն իրականացվելու է համապատասխան մարզետարանների կողմից։ 
Համայնքների միավորմանը չմասնակցած, ինչպես նաև փոքր համայնքներում  լուծում պահանջող անհետաձգելի ծրագրերի իրականացումը՝ ՀՀ կառավարության ծրագրերի առաջնահերթությունների շրջանակում է  Բազմիցս քննարկվել է ազգային փոքրամասնություն ունեցող, ինչպես փոքր համայնքներում մեծածավալ աշխատանքներ տանելու համար ՀՀ պետական աջակցությամբ ծրագրեր իրականացնելու հնարավորությունները, հաշվի առնելով, որ նշված համայնքները հնարավորություն չունեն համայնքային բյուջեների հաշվին, ինչպես նաև ՀՀ համայնքների ենթակառուցվածքների զարգացմանն ուղղված սուբվենցիայի ծրագրի շրջանակներում իրականացնել իրենց բնակավայրերում ենթակառուցվածքների կառուցմանն ու նորոգմանն ուղղված  անհրաժեշտ ծրագրեր՝ համայնքային միջոցների սղության պատճառով։ Այս պարագայում ո՛չ  ՀՀ Արագածոտնի մարզի Մեծաձոր համայնքի Օթևան բնակավայր և ո՛չ էլ ՀՀ Արմավիրի մարզի Ֆերիկ համայնքը համայնքային բյուջեների շրջանակներում չեն կարող իրականացնել ճանապարհների վերանորոգման  նախագծանախահաշվային փաստաթղթերի մշակման , ինչպես նաև փորձաքննության ծառայությունների ձեռքբերման աշխատանքները ։
  Այսպիսով՝ անհարժեշտ 4.616.0 հազ դրամ գումարը առաջարկում ենք վերաբաշխել հետևյալ ծրագրերից.
3,666.0 հազ դրամը՝ Հայաստանի Հանրապետության 2023 թվականի պետական բյուջեով ՀՀ Արմավիրի մարզպետի աշխատկազմի «1010 ՀՀ Արմավիրի մարզում տարածքային պետական կառավարում» ծրագրի «11001 ՀՀ Արմավիրի մարզպետարանի կողմից տարածքային պետական կառավարման ապահովում» միջոցառումից:   Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա: Հարկ է նշել նաև, որ նշված միջոցառումից նվազեցվող գումարը հանդիսանում է տնտեսում:
950.0 հազ դրամը՝  Հայաստանի Հանրապետության 2023 թվականի պետական բյուջեով ՀՀ տարածքային կառավարման և ենթակառուցվածքների նախարարության 1049 ծրագրի 21019 «Վթարային իրավիճակներում արտակարգ օպերատիվ ծառայությունների կանչի ավտոմատացված համակարգերի ներդրում» միջոցառումից հարկ է նշել, որ գործընթացը դեռևս  մրցութային փուլի մեջ է նախատեսվում է վճարել 30 %-ի չափով կանխավճար: Արդյունքում առաջարկվում է միջոցառումը նվազեցնել՝ 950.0հազ դրամով:
3.Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է  ՀՀ տարածքային կառավարման և ենթակառուցվածքների նախարարության կողմից։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7.Ակնկալվող արդյունք
ՀՀ Արմավիրի մարզի Ֆերիկ համայնքի մարզի այլ համայնքների հետ հաղորդակցություն ապահովող  ընդհանուր օգտագործման մարզային նշանակության ավտոճոնապարհի, ինչպես նաև ՀՀ Արագածոտնի մարզի Մեծաձոր համայնքի Օթևան բնակավայրի միջհամայնքային ճանապարհի հիմնանորոգման նախագծանախահաշվային փաստաթղթերի ձեռքբերում:
8.Կապը ռազմավարական փաստաթղթերի հետ.
Սույն նախագծի ընդունումը կնպաստի ՀՀ կառավարության 2021-2026 թվականների ծրագրով նախատեսված ճանապարհաշինության զարգացման ոլորտում ՀՀ կառավարության ռազմավարական խնդիրների իրագործմանը՝ այն է մարզային (տեղական) նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում։

